
వనజోదర యాదరమునఁ

గనుఁగొని ప్రాగ్జ్యోతిషంబు గరుణింపఁదగున్.

	మ.	
దివిజుల్ దల్లడిలం దదీయజనయిత్రీకుండలద్వంద్వముం

జెవులం బెట్టికొనంగ రూపగుట సూచెం గాని యాతప్పు నీ

చెపులం బెట్టికోనంగరాని రివు గాసిం బెట్టి కట్టిండి నా

సవుఁ డెట్టుం దనుఁ జంపజాలు టితఁ డెంచం జూడఁ డింద్రానుజా.

	గీ.	
శత్రులకుఁ బుత్త్రులకు నొక్క సందమగుట

పెద్దలకు మంచి గుణమని పేరుకొనఁగ

సకలదానవసంఘంబుఁ జంపినట్లు

కొడుకుఁ జంపితి మునికోటికోర్కి దీర్ప.

అట్టేల జగము లన్నియుఁ

బుట్టింపం బెంపఁ బురుషులు ముగురై

పుట్టిన వేలుపవఁట నా

పట్టియెడం దగునె నడిమిపని మానుటకున్.

కన్నమోహంబు విడువదు గాన యేనును

వగపుమై నెంతదూరిన వనజనాభ!

నెలవు లే దింక గజతలసేతుబంధ

నంబు చేసిన నాదట నవ్వుఁబాటు.

వర్గంబునకు నెగ్గు చేసెం గావున వధియింపవలసె దుష్టశిక్షణంబును శిష్టరక్షణంబు

నుం జేయ నవతరించిన నాకుం బుత్త్రమిత్త్రాదు లని చూచుట ధర్మంబుగా

దీయర్థంబు నీ వెఱింగి నదియ యదియునుంగాక కాలంబు గడవ నెవ్వరికి నశక్యం

బని యూఱడిలం బలికి నరకాసురతనయుండగు భగదత్తునకుం బ్రాగ్జ్యోతిషం

బొసంగి వసుంధరాకాంత వీడ్కొని నిజపురంబున కభిముఖుండై చనుదెంచు

నప్పుడు వైనతేయుఁడు నభోమండలమున మురళి భంజళి కాసుడాల వల్గితంబు

		 ఈ పేజీలో చివరి మార్పు 24 జనవరి 2022న 15:23కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

